
O‘ZBEKISTON 
RESPUBLIKASIDA KICHIK 
BIZNES VA XUSUSIY 
TADBIRKORLIK FAOLIYATINI 
MOLIYALASHTIRISHNI 
STATISTIK TAHLILI
Sayfullayev Siddik Nosirovich
PhD, Toshkent moliya instituti
“Statistika va ekonometrika” kafedrasi dotsent

Annotatsiуa: Kichik biznes va xususiy tadbirkorlik subyektlarini samarali moliyalashtirish orqali, nafaqat kichik biznes sub-
yektlarining barqarorligi va rivojlanishiga hissa qo‘shadi, balki ta’minlaydi, davlat va alohida hududlar daromadlarining 
ko‘payishiga olib kelib, natijada aholining kambag‘allik darajasi qisqarishiga olib keladi. Maqolada o‘tkazilgan statistik tad-
qiqotlar bo‘yicha xulosa va takliflar berilgan.
Kalit so‘zlar: kichik biznes va xususiy tadbirkorlikni moliyalashtirish manbalari, tadbirkorlik xatarlari, moliyaviy holat, moli-
yaviy tahlil usullari, dinamik tahlil, mavsumiylik, rentabellik, tadbirkorlik faoliyati.
Abstraсt: Effective financing of small businesses and private entrepreneurship, which not only contributes to the stability 
and development of small businesses, but also provides, leads to an increase in the income of the state and individual 
territories, which ultimately leads to a reduction in the level of poverty of the population. The article provides conclusions 
and suggestions on the conducted statistical studies.
Keу words: sources of financing for small businesses and private entrepreneurship, entrepreneurial risks, financial situa-
tion, methods of financial analysis, dynamic analysis, seasonality, profitability, entrepreneurial activity.
Аннотация: Эффективное финансирование малого бизнеса и частного предпринимательства, которое не только 
способствует стабильности и развитию малого бизнеса, но и обеспечивает, приводит к увеличению доходов госу-
дарства и отдельных территорий, что в конечном итоге приводит к сокращению уровня бедности населения. В 
статье даны выводы и предложения по проведенным статистическим исследованиям.
Ключевые слова: источники финансирования малого бизнеса и частного предпринимательства, предпринима-
тельские риски, финансовое положение, методы финансового анализа, динамический анализ, сезонность, при-
быльность, предпринимательская активность.

K I R I S H
O‘zbekistonni har tomonlama jadal taraqqiy ettirishda kichik biznes va xususiy tadbirkorlikni rivojlantirish 

muhim o‘rin tutadi. O‘tgan ikki yilda o‘tkazilgan O‘zbekiston Respublikasi Prezidentining tadbirkorlar bilan ochiq 
muloqotlari natijasida tadbirkorlik sohasida ko‘plab tizimli muammolar hal etildi, shu jumladan, biznes yuritishni 
soddalashtirish, soliq yukini kamaytirish, yangi loyihalarni amalga oshirish uchun qulay moliyalashtirish tizimi 
va infratuzilma yaratish hamda mulk huquqini ta’minlash bo‘yicha izchil ishlar amalga oshirildi. Tadbirkorlik 
subyektlarini mikro, kichik, o‘rta va yirik toifalarga, tuman va shaharlarni 5 ta toifaga ajratish orqali tadbirkorlikni 
manzilli qo‘llab-quvvatlash tizimi yo‘lga qo‘yildi. Ana shu bois mamlakatimiz Prezidentining 2023-yil 4-sentabrda 
“Tadbirkorlik faoliyatini rivojlantirishda mikromoliya xizmatlarining o‘rni va ulushini oshirish bo‘yicha qo‘shimcha 
chora-tadbirlar to‘g‘risida”gi PQ-292-son qarorida tadbirkorlik faoliyatini qo‘llab-quvvatlash bo‘yicha ishlar jadal 
davom ettirilishi ko‘rsatib berilgan [1].

So‘nggi yillarda mamlakatimizda tadbirkorlikni rivojlantirishni kompleks qo‘llab-quvvatlashning “uzluksiz 
zanjirini” yaratish bo‘yicha tizimli ishlar amalga oshirib kelinmoqda.

Shu bilan birga, iqtisodiyotning yangi texnologiya va innovatsiyalarga asoslangan, sifatli hamda raqobat-
bardosh mahsulot ishlab chiqaruvchi bo‘g‘ini bo‘lgan o‘rta biznesni qo‘llab-quvvatlash instrumentlari yetarlicha 
yaratilmasdan qolmoqda.

Moliya bozorida resurslarning yuqori foiz stavkalari saqlanib qolayotgan sharoitda tadbirkorlik loyihalarini 
moliyalashtirishning yangicha va muqobil instrumentlarini yaratishga, xususan tadbirkorlik loyihalariga ulush 
kiritish va xizmatlar ipotekasini joriy etishga, kafillik yordamini taqdim etishni kengaytirishga ehtiyoj ortmoqda.

SBiznesni moliyaviy qo‘llab-quvvatlash tizimida asosiy bo‘g‘inlardan biri bo‘lgan Tadbirkorlik faoliyatini 

qo‘llab-quvvatlash davlat jamg‘armasining amaldagi tashkiliy-huquqiy shakli tadbirkorlik subyektlariga yetar-
licha yordam ko‘rsatish, yangi xizmat turlarini joriy etish, xalqaro moliya institutlaridan to‘g‘ridan to‘g‘ri mablag‘ 
jalb etish imkoniyatini bermaydi.

Shunday ekan mamlakatimiz Prezidentining yana bir ushbu sohani rivojlantirish bo‘yicha 2023-yil 10-noya-
brda “Kichik va o‘rta biznesni moliyaviy qo‘llab-quvvatlash tizimini takomillashtirish chora-tadbirlari to‘g‘risida”gi 
PF-193-son Farmoni qabul qilindi. Ushbu farmonda quyidagilarni amalga oshirish ko‘zda tutilgan [2]:

● kichik va o‘rta tadbirkorlik subyektlarining talab va ehtiyojlaridan kelib chiqib, ularni kompleks 
qo‘llab-quvvatlashga qaratilgan qo‘shimcha yordam instrumentlarini mustaqil joriy etish, tadbirkorlarning 
qo‘llab-quvvatlash choralaridan foydalanish imkoniyatini oshirish;

● mahalliy va xalqaro kapital bozorlarida moliyaviy resurslarni, shu jumladan xalqaro moliya institutlari va 
xorijiy hukumat moliya tashkilotlarining mablag‘larini jalb qilish;

● kichik va o‘rta tadbirkorlikni rivojlantirish orqali ish o‘rinlari yaratish imkonini beradigan davlat, tarmoq va 
hududiy dasturlar, loyihalar hamda tadbirlarni amalga oshirishda ishtirok etish;

● kichik va o‘rta tadbirkorlik subyektlarining innovatsion faoliyatini qo‘llab-quvvatlash, yangi turdagi mah-
sulotlar yaratish va ishlab chiqarishni rag‘batlantirish, shuningdek, ishlab chiqarish faoliyatiga samarali 
yangi texnologiyalarni joriy etish;

● o‘zini o‘zi band qiladigan shaxslar uchun faoliyat (ishlar, xizmatlar) turlaridan kelib chiqib ularning loyi-
halariga moliyaviy ko‘maklashish;

● xizmatlar ko‘rsatish, mahsulot ishlab chiqarish va yetishtirish sohasida “yashil” va energiya tejovchi 
texnologiyalar hamda qayta tiklanuvchi energiya manbalarini joriy etishni keng qo‘llab-quvvatlash.

Mamlakatimizda amalga oshirilayotgan iqtisodiy islohotlarning bugungi bosqichi kichik va o‘rta biznesni 
rivojlantirish, unga kengroq iqtisodiy erkinlik berish hisoblanadi.

M A V Z U G A  O I D  A D A B I Y O T L A R  S H A R H I
Kichik va o‘rta biznes sohasi, uning rivojlanishini yo‘nalishlarini o‘rgangan xorijiy olimlar quyidagilar his-

oblanadi: A.Marshall [3], Y.Shumpeter [4], V.Vales [5] lar tadbirkorlikning ilmiy asoschilari hisoblanadi.
Mahalliy olimlardan esa, Bayxonov B.T. [6] tarmoqlar faoliyatini ekonometrik modellar orqali tahlil qilib, prog-

nozlash asosida investitsiyalar samaradorligini baholashda, zamonaviy uslubiy yondashuvni qo‘llash mumkin-
ligini ta’kidlaydi. H.P.Abulqosimov, A.A.Qulmatov [7]lar mamlakatimizda kichik va o‘rta biznes sohasida oilaviy 
tadbirkorlikning o‘rni va uni rivojlantirish yo‘llarini o‘rgangan. Xujaqulov X.D. [8, 9], Sayfullayev S.N. [9, 10, 11]lar 
tomonidan KBXT faoliyatini rivojlantirishning ijtimoiy-iqtisodiy jihatlari, sohada mavjud bo‘lgan muammolar va 
ulani bartaraf etish yo‘llari, kichik biznes subyektlarini qo‘llab-quvvatlash mexanizmlari o‘rganilgan.

T A D Q I Q O T  M E T O D O L O G I YA S I
Ilmiy maqolani tayyorlashda bir nechta tadqiqot metodologiyalari va usullaridan foydalanilgan. Xususan, 

ilmiy abstraksiya, ijtimoiy-iqtisodiy hodisalarni tizimli tahlil qilish, iqtisodiy-statistik va qiyosiy tahlil, dinamik va 
indeks tahlil singari usullar keng qo‘llanilgan

N A T I J A  V A  M U H O K A M A
Mavsumiylik bu ayrim fasl va oylarda ko‘p yillik qatorlarda muntazam ravishda kuzatiladigan barqaror 

tebranishlardir.
Mavsumiylik nima uchun o‘rganishimiz kerak? Mavsumiylikni o‘rganish juda katta ahamiyatga ega bo‘lib, 

birinchidan, tadbirkorlar biznes-rejasini tuzayotganida shu korxonasida ishlab chiqarilayotgan mahsulotlarga 
talabning eng yuqori darajasi qaysi oylarga to‘g‘ri kelishini bilib oladi; ikkinchidan, tadbirkorlar sifati tez buzi-
ladigan qishloq xo‘jaligi mahsulotlarini xarid qilish, ularni uzoq muddat saqlashga tayyorgarlik ko‘radilar; 
uchinchidan tadbirkorlikda sohasida makroiqtisodiy darajada biznes rejalar tuzilayotganda (ayniqsa, ushbu 
sohaga investitsiyalar ajratish masalalari bo‘yicha) kichik va o‘rta biznesni rivojlanitirish istiqbollariga e’tibor 
beriladi; to‘rtinchidan, eng asosiysi, yetishtirilgan mahsulotlarni (ya’ni, sifati tez buziladigan qishloq xo‘jalik mah-
sulotlarini ko‘proq nazarda tutilayapti) iste’molchilarga yetkazib berish jarayonida tabiiy va notabiiy yo‘qotishlar 
kamaytiriladi. Yuqoridagi fikrlarni inobatga olib, kichik va o‘rta biznes subyektlarini moliyalashtirish ham katta 
ahamiyatga ega hisoblanadi.

Mavsumiylik indeksini hisoblashda indeks dinamika qatorining boshlang‘ich (empirik) ma’lumotlari asosida 
hisoblangan hadlarni (Yi) nazariy hadga (Y ) nisbati bilan aniqlashimiz mumkin:

100⋅=
Y
YJ i

M

bunda: JM – mavsumiylik indeksi; Yi – oylik boshlang‘ich ma’lumot;

Y  – o‘rtacha oylik daraja, ya’ni, u quyidagi formula yordamijda aniqlanadi: 
n

Y
Y

n

i
i∑

== 1 .

Statistikada, odatda, eng kamida uch yillik ma’lumotlar asosida mavsumiylik indeksi hisoblanadi. O‘zbeki-
ston Respublikasida kichik tadbirkorlikni moliyaviy qo‘llab-quvvatlash uchun ajratilgan kreditlarni dinamikasini 
6-yilligini tahlil qilib chiqamiz.

1-jadvalda O‘zbekiston Respublikasida kichik tadbirkorlikni moliyaviy qo‘llab-quvvatlashga ajratilgan kre-
ditlar bo‘yicha keltirilgan ma’lumotlar asosida har bir oy uchun o‘rtacha darajani quyidagicha hisoblaymiz ( iY ):

n

Y
Y

n

i
i∑

== 1

Yanvar uchun 3,2299
6

5,13795
6

0,34820,27275,23752,23853,16435,11821 ==
+++++

==
∑
=

n

Y
Y

n

i
i

 mlrd. so‘m.

Fevral uchun 4,2936
6

3,17618
6

1,44007,35605,27862,16150,24828,17731 ==
+++++

==
∑
=

n

Y
Y

n

i
i

 mlrd. so‘m va h.k.

1-jadval: O‘zbekiston Respublikasida kichik tadbirkorlikni moliyaviy qo‘llab-quvvatlash uchun ajratilgan kreditlar, 
mlrd.so‘m [12]

Oylar
Yillar

2017 2018 2019 2020 2021 2022

Yanvar 1182,5 1643,3 2385,2 2375,5 2727,0 3482,0

Fevral 1773,8 2482,0 2615,2 2786,5 3560,7 4400,1

Mart 1683,5 2182,7 4228,3 3548,3 5876,8 5766,3

Aprel 1966,7 3483,8 4565,1 3153,0 6110,3 5505,0

May 1467,6 3230,4 5147,7 2944,7 5265,6 6254,2

Iyun 2107,0 3301,6 5456,0 4602,8 3864,2 7194,8

Iyul 1598,9 3032,2 5844,5 3298,8 5771,8 4665,5

Avgust 1699,5 3003,8 6340,8 3531,3 4834,2 8480,7

Sentabr 1865,3 2944,3 4618,0 5016,8 5765,7 5994,3

Oktabr 1327,7 2133,2 4562,0 5749,1 5062,8 5927,9

Noyabr 1673,3 1776,1 4516,2 5285,1 4379,1 5424,0

Dekabr 1218,9 1435,4 5151,0 6097,8 6333,9 6675,5

Jami 19564,7 30648,8 55430 48389,7 59552,1 69770,3

O‘rtacha 1630,4 2554,1 4619,2 4032,5 4962,7 5814,2

Yuqoridagi hisoblardan kelib chiqib, barcha oylar uchun birgalikda o‘rtacha oylik darajani quyidagi formula 
orqali hisoblaymiz:

 yoki .

Oylar Olti yillik () Olti yillik o‘rtacha () Mavsumiylik indeksi, %

Yanvar 13795,5 2299,3 58,4

Fevral 17618,3 2936,4 74,6

Mart 23285,9 3881,0 98,6

Aprel 24783,9 4130,7 105,0

May 24310,2 4051,7 103,0

Iyun 26526,4 4421,1 112,3

Iyul 24211,8 4035,3 102,5

Avgust 27890,3 4648,4 118,1

Sentabr 26204,4 4367,4 111,0

Oktabr 24762,7 4127,1 104,9

Noyabr 23053,8 3842,3 97,6

Dekabr 26912,5 4485,4 114,0

Jami 283355,6 3935,5 100,0

Yuqoridagi malumotlar asosida hisoblab chiqamiz:

1.  mlrd. so‘m

2.  
mlrd. so‘m.

O‘rtacha mavsumiylik indeksi. Har bir yil uchun alohida mavsumiylik indekslari quyidagicha amalga 
oshiriladi va hisoblanadi. Masalan, 2022-yil uchun: yanvar Jm=(3482,0:3935,5)•100=88,5%; fevral 
Jm=(4400,1:3935,5)•100=111,8 % va h.k. (3-jadval).

3-jadval: O‘zbekiston Respublikasida kichik tadbirkorlikni moliyaviy qo‘llab-quvvatlash uchun ajratilgan 
kreditlarning o‘rtacha mavsumiylik indeksi hisoblash2

Oylar
Yillar bo‘yicha mavsumiylik indekslari, % O‘rtacha mavsumiylik 

indeksi, %2017 2018 2019 2020 2021 2022

Yanvar 30,0 41,8 60,6 60,4 69,3 88,5 58,4

Fevral 45,1 63,1 66,5 70,8 90,5 111,8 74,6

Mart 42,8 55,5 107,4 90,2 149,3 146,5 98,6

Aprel 50,0 88,5 116,0 80,1 155,3 139,9 105,0

May 37,3 82,1 130,8 74,8 133,8 158,9 103,0

Iyun 53,5 83,9 138,6 117,0 98,2 182,8 112,3

Iyul 40,6 77,0 148,5 83,8 146,7 118,6 102,5

Avgust 43,2 76,3 161,1 89,7 122,8 215,5 118,1

Sentabr 47,4 74,8 117,3 127,5 146,5 152,3 111,0

Oktabr 33,7 54,2 115,9 146,1 128,6 150,6 104,9

Noyabr 42,5 45,1 114,8 134,3 111,3 137,8 97,6

Dekabr 31,0 36,5 130,9 154,9 160,9 169,6 114,0

1 O‘zbekiston Respublikasi Markaziy banki ma’lumotlari asosida muallif hisob-kitoblari.
2 O‘zbekiston Respublikasi Markaziy banki ma’lumotlari asosida muallif hisob-kitoblari.

2017-2022-yillarning har bir oyi uchun alohida o‘rtacha mavsumiylik indekslari:

1-rasm: O‘zbekiston Respublikasida kichik tadbirkorlikni moliyaviy qo‘llab-quvvatlash uchun ajratilgan 
kreditlarning 2017-2022-yillarda o‘rtacha mavsumiylik indeksi, % da3

O‘rganilayotgan davrda yanvar oyida xar yili moliyaviy qo‘llab-quvvatlash uchun ajratilgan kreditlar boshqa 
oylarga nisbatan pastligini ko‘rishimiz mumkin. Ya’ni mavsumiylik indeksi 58,4 foizni tashkil qilayapti. Eng 
yuqorisi esa avgust oyiga to‘g‘ri kelmoqda. Ya’ni 118,1 foizni tashkil qilgan (1-rasm).

X U L O S A  V A  T A K L I F L A R
Mamlakatimizda kichik tadbirkorlikni moliyaviy qo‘llab-quvvatlash uchun ajratilgan kreditlarni oylar bo‘yicha 

taqsimlanish jarayonida, fikrimizcha, quyidagi dastaklardan foydalanish maqsadga muvofiq deb hisoblaymiz:
Birinchidan, moliyaviy qo‘llab-quvvatlashda kreditlarni teng taqsimlashni oylar kesimida taqsimotini 

kamayib borish tendensiyasida amalga oshirilsa maqsadga muvofiq deb hisoblaymiz.
Ikkinchidan, agar yilning boshida kichik tadbirkorlikni moliyaviy qo‘llab-quvvatlashda kreditlarni ko‘proq 

ajratilsa, yilning oxirigacha natijadorligi oshishi mumkin.
Kichik va o‘rta biznes sohasi bugungi kunda jahon iqtisodiyotida balki mamlakatimizda ham eng yirik 

mehnat bozorini shakllantirishda, mulkdorlarning o‘rta sinfini shakllantirishda, millionlab insonlar uchun 
daromad va farovonlik manbai bo‘lib, ular o‘z biznesini rejalashtirish va kuchaytirish asosida iqtisodiyotimiz 
barqarorligini ta’minlashdan eng ko‘p manfaatdor bo‘lib kelmoqdalar. Shunday ekan, yuqoridagi mavsumiylik 
indekslarini hisoblashdan shunday xulosaga kelishimiz mumkinki, xar yili 1-chorakda ajratilgan kreditlar qolgan 
choraklarga nisbatan pastligini ko‘rsatmoqda. Bizning fikrimizcha ushbu jarayonni teskari, ya’ni 1-chorakda 
ko‘paytirish lozim deb hisoblaymiz.

3 O‘zbekiston Respublikasi Markaziy banki ma’lumotlari asosida muallif hisob-kitoblari.

